
1. Опис на состојбите во областа и дефинирање на проблемот

1.1 Опис на состојбите
Во Република Македонија, надворешно трговски промет со необработени дијаманти не е посебно регулиран и се спроведува без посебен систем за контрола согласно Законот за трговија (“Службен весник на РМ“ бр. 16/2004, 128/2006, 63/2007, 88/2008, 159/2008, 20/2009, 99/2009, 105/2009, 115/2010, 158/2010, 36/2011, 53/2011, 148/13, 164/13, 97/15, 129/15, 53/16 и 120/18) и Царинскиот закон  (Службен Весник на Република Македонија " бр.39/2005; 4/2008; 48/2010; 158/2010; 44/2011; 53/2011, 11/2012, 171/2012, 187/2013, 15/2015, 129/2015, 154/2015, 192/2015, 23/2016 и 144/18). 

Потребата од  воведување дополнителна законска регулатива со која ќе се издвои овој тип стока, како посебна, над која ќе се применува поинаков систем на контрола во надворешното-трговско работење, произлегува од препораката на Европската комисија во рамки на Поглавјето 30. Надворешни односи, поради потребата за усогласување на домашното законодавство со ЕУ Регулативата бр.2368/2002 од 20 декември 2002 година за имплементирање на шемата за сертифицирање за меѓународна трговија со необработени дијаманти во рамки на Процесот Кимберли. 

“Процесот Кимберли“ претставува меѓународна шема за сертифицирање со која се  регулира трговијата со необработени дијаманти. Воспоставена е во заедничка соработка со држави, невладини организации и претставници од индустријата со дијаманти заради спречувањe финанисрање на некои од најкрвавите конфликти и граѓански војни во Африка, преку експлоатација и трговија со необработените дијаманти, познати во меѓународната јавност како “конфликтни дијаманти“. Воведувањето надзор над експлоатацијата и трговијата на т.н. конфликтни дијамнати има во основа, постигнување две цели: 1) обезбедување мир и стабилност за населението во тие земји и 2) заштита на приходите од извозот на необработените дијаманти, за истите да бидат вложени за развојот на земјите од каде што дијамантите потекнуваат и од каде што се извезуваат.

Процесот Кимберли ги утврдува условите за контрола над секој увоз и извоз на необработени дијаманти од страна на нејзина држава–учесничка, преку шемата за сертифицирање на Процесот Кимберли, која воспоставува строга контрола над експлоатацијата и трговијата со необработени дијаманти.  Државите учеснички во процесот можат легално да тргуваат само со друга држава учесничка, која ги исполнува основните услови, воспоставени со шемата за сертифицирање, а меѓународните пратки со необработени дијаманти мора да имаат валиден документ, во форма на сертификат, со кој се потврдува дека се исполнети основните услови (т.е. дека немаат статус на “конфликтни дијаманти“).  

Процесот Кимберли е отворен за сите држави кои сакаат и имаат способност да ги исполнат поставените услови. Во моментов, во Процесот Кимберли учествуваат 55 членки, кои претставуваат 82 држави кои што го сочинуваат отприлика 99,8% од светското производство необработени дијамнати.  Државите членки на Европската унија се сметаат како една членка на Процесот Кимберли. Од 1 јануари 2018 година, Европската унија го презеде претседавањето со Процесот Кимберли.
Процесот Кимберли им поставува на учесниците услови кои се во рамки на Шемата за сертифицирање, и кои од нивна страна мора да бидат исполнети за да пратката со необработени дијаманти биде запечатена и сертифицирана како “неконфликтна“. Според одредбите на Шемата за сертифицирање во Процесот Кимберли, учесниците имаат обврска за следново:

1) да ги задоволат основните услови и да воспостават национално законодавство, институции и контрола за увоз и извоз,

2) да се обврзат на транспарентност, спроведување на Шемата за сертифицирање и размена на статистички податоци,

3) да тргуваат исклучиво со учесниците во Процесот Кимберли кои ги исполнуваат воспоставените услови на Шемата за сертифицирање и  

4) да потврдат дека пратките немаат статус на “конфликтни дијаманти“ и да приложат документација која тоа го потврдува.

Процесот Кимберли се однесува само на производство и трговија на необработени дијаманти (со ХС тарифна ознака: 7102.10, 7102.21 и 7102.31). За обработените дијаманти нема потреба да се има сертификат на Процесот Кимберли. 

Репулика Македонија не е земја учесничка  во Процесот Кимберли. 

Во текот на втората половина од 2018 година, Министерството за економија, спроведе првични анализи на ефектите од примената на ЕУ Регулативата бр.2368/2002 од 20 декември 2002 година, во рамки на домашното законодавство, при што е констатирано дека не постојат правни препреки за донесување ново законско решение, со кое би се вовел посебен систем на контрола кој ќе се применува на надворешно трговскиот промет со необработени дијаманти. 
1.2
Причини за проблемите кои се предмет на разгледување 
Потребата од  воведување дополнителна законска регулатива со која ќе се издвои овој тип стока, како посебна, над која ќе се применува поинаков систем на контрола во надворешното-трговско работење, произлегува од препораката на Европската комисија во рамки на Поглавјето 30. Надворешни односи, поради потребата за усогласување на домашното законодавство со ЕУ Регулативата бр.2368/2002 од 20 декември 2002 година за имплементирање на шемата за сертифицирање за меѓународна трговија со необработени дијаманти во рамки на Процесот Кимберли. 

2. 
Цели на предлог регулативата
Целта на предлог законот е регулирање на надворешно трговскиот режим на необработените дијаманти, со воведување посебен систем на контрола која што, покрај Царинската управа на Република Македонија, ќе ја спроведува и Министерството за економија како надлежен орган кој при увозот на необработените дијаманти ќе врши конфирмација на валидноста на документацијата во прилог на пратката со необработени дијаманти, додека при нивниот извоз, Министерството за економија ќе има надлежност да спроведе претходна постапка за сертифицирање, на која дополнително одобрување ќе дава Царинската управа на Република Македонија.  

Целта на предлог регулативата е да се утврдат:

-условите под кои може да се врши увоз, извоз и транзит на необработени дијаманти во Република Македонија, 

-надлежностите на државните органи во контролата на увозот, извозот и транзитот, 

-сертифицирање на необработените дијаманти во процесот Кимберли и правата и обврските на учесниците во процесот.
Предлог одредбите во овој закон не се во спротивност и не ги заменуваат другите одредби кои се однесуваат на царинските формалности и контроли, пропишани со Царинскиот закон.

3.
Можни решенија (опции)

3.1
Опис на решението „не прави ништо“  
Опција 1.  Доколку не се прави ништо во следниот извештај на Европската комисија во Поглавјето 30. Надворешни односи, ќе биде нотирано дека немаме напредок во усогласувањето на домашното законодавство со ЕУ Регулативата бр.2368/2002 од 20 декември 2002 година за имплементирање на шемата за сертифицирање за меѓународна трговија со необработени дијаманти во рамки на Процесот Кимберли. 

3.2
Опис на можните решенија (опции) за решавање на проблемот

Опција 2.   Да се изготви Предлогот на закон, кој би го регулирал надворешно трговскиот промет со необработени дијаманти на тој начин што ќе ги утврди условите под кои може да се врши увоз, извоз и транзит на необработени дијаманти во Република Македонија, надлежностите на државните органи во контролата на увозот, извозот и транзитот, сертифицирањето на необработените дијаманти во процесот Кимберли и правата и обврските на учесниците во процесот.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Опција 1 Нерегулираната трговија со необработени дијаманти ја ограничува можноста Република Македонија да стане членка на процесот Кимберли и да се вклучи во трговијата со необработени дијаманти. На тој начин се задржува досегашната состојба на немање на надворешно трговски промет со овој вид на стока, за што зборуваат и статистичките податоци во изминатите години.
Опцијата 2 дава можност Република Македонија во иднина преку исполнување на условите на процесот Кимберли да може да аплицира за членство со што ќе се овозможи да се вклучи во трговијата со необработени дијаманти. На тој начин ќе се создадат неопходните предуслови за евентуални инвестици во оваа област. 
4.2
Фискални влијанија 

Нема
4.3 Социјални влијанија 
Нема
4.4
Влијанија врз животната средина 

Нема

4.5
Административни влијанија и трошоци – 

а) трошоци за спроведување 

 Нема
б)трошоци за почитување на регулативата 
Нема

5.
Консултации

5.1
Засегнати страни и начин на вклучување

Засегнати страни се Министерството за економија, Министерството за финансии , Царинската управа и бизнис секторот. Предлог законот е објавен на веб страна на министерство за економија и на ЕНЕР, со што на секоја засегната страна  и се овозможува директно да се вклучи во изготвувањето на текстот на овој закон. Дополнително Предлог законот ќе се достави на мислење до надлежните институции. 
5.2
Преглед на добиените и вградените мислења 

Нема 

5.3 Мислењата кои не биле земени предвид и зошто

Нема 

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Нема 

6.2
Ризици во спроведувањето и примената на секое од можните решенија (опции)

Нема
6.3 Препорачано решение со образложение

Владата на Република Македонија да ја разгледа и усвои Опцијата 2 со тоа што ќе го усвои Предлогот на закон за контрола на надворешно-трговскиот промет со необработени дијаманти, кој би го регулирал надворешно трговскиот промет со необработени дијаманти на тој начин што ќе ги утврди условите под кои може да се врши увоз, извоз и транзит на необработени дијаманти во Република Македонија, надлежностите на државните органи во контролата на увозот, извозот и транзитот, сертифицирањето на необработените дијаманти во процесот Кимберли и правата и обврските на учесниците во процесот.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема
7.2
Потребни подзаконски акти и рок за нивно донесување

Потребни подзаконски акти се:

· Одлука за утврдување на Списокот на учесници и надлежните органи кои се назначени да ги издаваат и одобруваат нивните сертификати 
· Правилник за формата и содржината на барањето за издавање на  сертификатот за извоз на необработени дијаманти.
· Правилник за формата и содржината на сертификатот за извоз на необработени дијаманти
· Правилник за  формата и содржината на месечниот извештај за сите заверени увозни сертификати поднесени за проверка до Царинската управа
· Правилник за формата и содржината на месечниот извештај за сите заверени извозни сертификати поднесени за проверка 

Подзаконските акти утврдени со овој закон ќе се донесат во рок од 6 месеци од денот на донесувањето на овој закон.

7.3
Органи на државната управа, државни органи и други органи надлежни за спроведување

Министерството за економија,  Министерство за финансии Царинската управа на Република Македоноја
7.4
Активности за обезбедување на ефикасно спроведување на предлогот на закон

За ефикасно спроведување на законот ќе се спроведат консултации со земји членки на ЕУ кои веќе ги имаат  импле ментирано обврските од Кимберли процесот. 
8.
Следење и евалуација

8.1 
Начин на следење на спроведувањето 

Надзор над спроведувањето на одредбите од овој закон врши министерството за економија и министерството за финансии,

Инспекциски надзор над спроведувањето на одредбите од овој закон врши Царинската управа на Република Македонија.

8.2
Евалуација на ефектите од предлогот на закон и рокови 

Еваулација на ефектите од предлог законот ќе се врши преку  Оценка за спроведувањето на регулативата по 3 години.
Изјава од државниот секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) на решавање на проблемот.

Датум __________________





______________________









       потпис на државен секретар

